
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

______________  2018  թվականի  N ____  - Ն
Հայաստանի Հանրապետության 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ՎԵՐԱԲԱՇԽՈՒՄ, ԿԱՌԱ​ՎԱ​ՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

«Հայաստանի Հանրապետության 2018 թվականի պետական բյուջեի մասին» օրենքի 9-րդ հոդվածի 15-րդ կետին և «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետին համապատաս​խան` կառավարությունը   ո ր ո շ ու մ  է.

1. «Հայաստանի Հանրապետության 2018 թվականի պետական բյուջեի մասին» օրենքում կատարել փոփոխություն, վերաբաշխում և կառավարության 2017 թվականի դեկտեմբերի 28-ի «Հայաստանի Հանրապե​տության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման մեջ կատարել լրացումներ` համաձայն NN 1, 2, 3, 4, 5 և 6 հավելվածների:
2. Առողջապահության նախարարությանը 2018 թվականի պետական բյուջեով նախատեսված կառավարության պահուստային ֆոնդից 2018 թվականին հատկացնել 559,657.3 հազար դրամ (բյուջետային ծախ​սերի տնտեսագիտական դասա​կարգ​ման «Սուբիսիդիաներ ոչ ֆինանսական պետական կազմակերպություններին» հոդվածով)՝ «Տուբերկուլյոզի դեմ պայքարի ազգային կենտրոն» ՊՈԱԿ-ին փոխանցելու նպատակով՝ վերջինիս մոտ շահութահարկի գծով առա​ջացած հարկային պարտավորությունները վճարելու նպատակով:
3. Պետական եկամուտների կոմիտեի նախագահին` Հայաստանի Հան​րապետության կառավարության 2017 թվականի դեկ​տեմ​​բերի 28-ի «Հայաստանի Հան​րապետության 2018 թվականի պետական բյուջեի կա​տա​րումն ապա​հովող միջոցառումների մասին» N 1717-Ն որոշ​ման N 12 հավել​ված​ում սույն որո​​​շումից բխող փո​փո​խություն​ների մասին 10-օրյա ժամկետում տեղեկացնել Հայաստանի Հանրա​պե​տու​թ​յան ֆի​նանս​ների նախարարությանը:

4. Սահմանել, որ առողջապահության նախարարությունը սույն որոշման 2-րդ կետով նախատեսված գումարը «Տուբերկուլյոզի դեմ պայքարի ազգային կենտրոն» ՊՈԱԿ-ին տրամադրում է սուբսիդիայի տրամադրման մասին պայմանագրի հիման վրա:
5. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

